
Emanuel Zahra

1. Dan huwa appell tal-konvenut minn sentenza moghtija mill-Prim’Awla

tal-Qorti Civili fl-24 ta’ April 2013 li laqghet talba tal-atturi ghall-

izgumbrament tal-konvenut minn ghalga f'Hal Ghaxaq li |-atturi jghidu

li ghandhom titolu ta’ kera fugha u li I-konvenut gieghed izomm

minghajr titolu.

2. It-talbiet tal-atturi, I-e¢¢ezzjonijiet tal-konvenut u r-ragunijiet li wasslu

lill-ewwel qorti biex tilga’ t-talbiet gew imfissra hekk fis-sentenza i

minnha sar dan l|-appell:

»ll-gorti rat ir-rikors guramentat tal-atturi pprezentat fl-1 t' Ottubru 2009
li permezz tieghu gie premess:

»illi l-attur jikri minghand I-Ufficju Kongunt I-ghalga msejha tal-Qattus
sive ta’ Ghaxja, limiti ta’ Hal Ghaxaq, b’kejl ta’ sitt itmiem, erba’ sighan
u tliet kejliet, flimkien ma’ razzett li jaghmel mal-istess ghalga kif
jirrizulta mill-annessa r¢evuta (dok. A) u biljett ta’ registrazzjoni (dok.
B);

»illi I-konvenut gieghed jokkupa I|-parti ta’ dan ir-raba’ li fl-annessa
pjanta hija mmarkata bil-blue (dok. C). ll-kumplament ta’ art imgabbla
lill-attur hija mmarkata bl-isfar fuq Il-istess pjanta;

»illi I-konvenut gieghed jokkupa Il-istess raba’ u razzett minghajr titolu
validu fil-ligi;

»illi I-konvenut m’ghandhux eccezzjonijiet validi x’jaghti in kontro-
trattazzjoni ghat-talbiet attrici u ghalhekk jippersistu ¢&-¢irkostanzi
kontemplati fl-artikoli 167-170 tal-Kap. 12 tal-Ligijiet ta’ Malta:

»Ghaldagstant I-esponenti jitolou umilment li din l|-onorabbli qorti
joghgobha:

»i) tiddeciedi din il-kawza bid-dispensa tas-smigh a tenur tal-artikoli
167-170 tal-Kap. 12;

»ii) tordna lill-konvenut sabiex fi zmien qasir u perentorju, li din I-
onorabbli gorti joghgobha tipprefiggi, jizgombra |-ghalga msejha
tal-Qattus sive ta’ Ghaxja, limiti ta’ Hal Ghaxaq, b’kejl ta’ sitt
itmiem, erba’ sighan u tliet kejliet, flimkien ma’ razzett li jaghmel
mal-istess ghalga, u dan prevja kull dikjarazzjoni li din il-qorti

jidhrilha xierga u opportuna, inkluz dikjarazzjoni li I-konvenut
gieghed jokkupa I-imsemmi raba’ u razzett minghajr ebda titolu
validu fil-ligi.

»Rat ir-risposta guramentata tal-konvenut pprezentata fit-22 ta’
Dicembru 2009, li permezz taghha ec¢céepixxa:

»illi t-talba hija definittiviament infondata fil-fatt u fid-dritt ghal dak li
jirrigwarda dik il-parti tal-art illi hija indikata bl-orange fuqg il-pjanta
annessa, liema art gatt ma kien hemm kontestazzjoni dwarha li hija ta’
Emanuel Zahra u jahdimha hu, u dan stante illi hadha minghand il-
Gvern direttament;

»illi dwar il-kumplament tal-art indikata bil-blu, I-atturi m’ghandhom |-
ebda jedd ghaliex i¢c-Cessjoni illi saret kienet fittizja u bi frodi ghad-
drittijiet tal-Gvern;

»illi parti mill-garaxx immarkata bl-orange hija wkoll taht il-pussess u I-
kontroll inkontestat tal-istess Emanuel Zahra.

»lkkunsidrat;

»llli kif jidher mir-rikors promotur I-atturi ged jitolbu l-izgumbrament tal-
konvenut mill-parti mill-ghalga u razzett imsemmija fl-istess rikors;
huma qged jghidu li I-konvenut ma ghandu ebda titolu biex jokkupa-
hom. L-atturi jghidu li huma I-inkwilini tal-ghalga in kwistjoni. II-
konvenut jichad it-talbiet kollha; jghid li I-parti tal-ghalga mmarkata bl-
orangjo hija fismu u I-parti I-ohra |-atturi ottjenew il-kirja bi frodi.

»llli gie stabbilit bil-gurisprudenza li I-inkwilin ghandu dritt jipproc¢edi
biex jizgombra lil xi hadd li jkun ged jokkupa I-fond jew art mikrija lilu:

»‘Ma hemmx dubju, anke ghaliex dan il-punt hu pacifiku, illi min
jakkwista l-inkwilinat ta’ fond ghandu azzjoni diretta biex jizgombra
li min ikun ged jokkupa dak il-fond bla titolu” (Kollezzjoni Vol.
XXXVII = P. 1 pagna 447 — Qorti tal-Appell, Sede Inferjuri, Philip
Magri v. Cilia Products Limited et deciza fit-28 ta’ April 2004).

»llli jinghad ukoll illi “min jakkwista I-inkwilinat ta’ fond ghandu azzjoni
diretta biex jizgombra lil min ikun ged jokkupa dak il-fond bla titolu”
(Catania v. Zahra — Appell deciz fl-20 ta’ Frar 1953). Din is-sentenza
hija ¢itata wkoll fis-sentenza tal-Qorti tal-Appell fl-ismijiet Caruana v.
Micallef deciza fl-10 ta’ Lulju 2003.

»llli nonostante d-diversi xhieda li gew prodotti din il-kawza ma
kellhiex tipprezenta daqgshekk diffikolta. Madankollu I|-qorti se tirri-
assumi l-provi qabel tasal ghad-decizjoni taghha.

»|lli [-attur fl-affidavits tieghu (fol. 20 et sequitur [recte, et sequential)
gal li r-raba’ in kwistjoni kien l-ewwel tal-Knisja u sussegwentement
tal-Ufficju Kongunt; kien ghand in-nannu tal-attur u wara ta’ zijuh
Frenc (Frangisku) illi kien guvni u ma kienx jahdem ir-raba’ in kwistjoni
ghaliex kellu raba’ iehor. Ghalhekk kien jahdmu missier [-attur u
jghinuh uliedu u dan (missieru) beda jhallas il-gbiela hu. Meta miet fl-
1984 bdiet thallas martu (omm il-kontendenti).

»Fren¢ miet fl-1999 u qatt ma oggezzjona. Komplew jahdmu r-raba’
hu l-attur George, u parti zghira (markata bl-ahdar fil-pjanta annessa
mar-rikors) beda jahdimha I-konvenut; it-tnejn fisem ommhom. Fl-
2004, ommhom iddecidiet li tghaddi parti mir-raba’ lill-attur (parti milli
kien jahdem George). Madankollu gabel ma seta’ jidhol fih, il-konvenut
gabad u harat dik il-parti li kellha taga’ fuqu; kompla ukoll tella’ hajt i
kien beda jtella’ l-attur. Meta stagsa lil ommu din galtlu li hija gatt ma
tat permess lill-konvenut jaghmel dan. L-attur perd ghadu jhallas il-
gbiela u esebixxa l-iréevuti relattivi. Ittiehdu proceduri kriminali kontra
I-konvenut i gie liberat mill-Qorti tal-Appell Kriminali ghaliex filwaqt li
gie akkuzat li fixkel lil Carmela Zahra (omm il-partijiet) fil-pussess tar-
raba’, eventwalment irrizulta li l-art kienet daret fuq l-attur fil-frattemp.
Dan in segwitu ghal skrittura bejn I-attur u ommu li giet esebita a fol.
35. Hu l-attur, George Zahra, ikkonferma dak li jghid huh (fol. 28).
Jghid ukoll li anke fuq parti mill-ghalqa |i jahdem hu stess, il-kerrej
rikonoxxut huwa l-attur. Ix-xhud Rosario Galea mill-Uffi¢ju Kongunt
ikkonferma li I-kirja tghajjat lill-attur.

»llli I-konvenut ipprezenta affidavit, a fol. 58 tal-process, fejn gal illi:

»“Jien kont midhla taz-ziju Fren¢ u r-raba’ wara li z-ziju Frenc
naggas mix-xoghol tar-raba’ kien ihallini nahdmu jien. Fil-fatt huwa
kien ghaddieli r-raba’ kollu fejn ommi qalet illi huwa taghna u
konna Ihagna ftehim fuq ir-raba’ I-iehor ta’ Delimara.

»“Jiena r-raba’ kont niehu hsiebu u anke ghamilt xoghlijiet ta’ bini
ta’ kamra, dahhalt I-ilma u dana kollox minn spejjez tieghi u bix-
xoghol tieghi. Jien bhala sengha bennej u I-garaxx illi hemm
bnejtu kollu jien.

»“L-ilma kien fuqg ismi u dawn pero, huti u ommi, marru ghand tal-
Water Works u kienu dawwru kollox fug isimhom meta fil-fatt dan
kif juru r-ricevuti kien fuq ismi.

»“Dana l-in¢ident tal-ilma ngala’ wara illi kienu dahluli fil-garaxx,
okkupawli I-garaxx u gatghuli l-ilma illi kont niehu jien.

»“Meta nqalghu dawn il-kwistjonijiet ma’ huti, u ommi bdiet
tippretendi illi r-raba’ kien fugha meta fil-fatt iz-ziju kien hallih kollu
kemm hu fidejja, jien kont gibt lill-Avukat Brincat biex jara r-raba’
fejn kien u kien kollu haxix hazin u lellux (igifieri dawk il-fiuri sofor
gishom margeriti) u parti mir-raba’ kien imbattam ghaliex kienu
jdawru I-karrozzi fih.

»“Partijiet ohrajn kienu fidejja u mahdumin sewwa. Jiena kont
bdejt nahdem I-istess art ghaliex kont ged nistenna illi jigu tal-
Gvern u jghiduli li I-art mhux ged tinhadem u jiehdu I-art lura. Meta
Nazzareno Zahra kien gieghed jixhed quddiem il-perit Valerio
Schembri fil-15 ta’ Marzu 2005 huwa gal illi kien se jibda jahdem
bicca art u illi jiena dhaltlu f'parti li kien ser jibda jahdem hu. Fil-fatt
jiena kont hallejt lil huti jidhlu fir-raba’ imma ma kontx se
nippermetti li jaghmlu I-hsara ta’ dak illi jien kont miftehem maz-
ziju illi jghaddi fuqgi, u ma kontx se nippermetti li nitlef kollox
minhabba f'hekk.

»‘Ommi gatt ma kellha dritt ghall-istess raba’ u z-ziju Fren¢ gatt
ma dawwru lilha. Meta kienet ged issir il-kawza tal-pulizija
ppruvajna ngibu minghand il-Joint Office u minghand il-Knisja
x’dokumenti kien hemm u jekk kienx hemm xi kitba dwar il-bdil tar-
raba’. Skond dokument ipprezentat f'dik il-kawza tal-pulizija, jidher
illi minn fug Francesco Zahra dar fug isem missieri meta missieri
kien diga mejjet. Naturalment dar fug ommi.

»“Jien insostni illi r-raba’ li hdimt kien ghaddihuli bi ftehim maz-ziju
illi kien hallieni nahdem I-istess raba’ bhalma fil-fatt kont naghmel.
Jiena gieghed nitlob illi tigi allegata x-xiehda kollha mar-relazzjoni
tal-Perit Valerio Schembri peress illi x-xiehda li ngiebu jikkontra-
dixxu dak illi galu quddiem il-Perit Valerio Schembri bil-gurament.

»“FI-10 ta’ Jannar 2004 ommi ghamlet skrittura ma’ Nazzareno
Zahra illi langas gatt ikkalkulaw dak li kien hemm fiha u dan johrog
mix-xiehda. Dana minhabba r-raguni wkoll illi ommi Carmela
Zahra gatt ma kellha dan ir-raba’ legalment fugha u meta taparsi
dawwritu fug Nazzareno Zahra kienet geghda tkompli I-gerq li
bdiet fil-bidu met kien miet missieri u qgalet illi miet zewgha li kien
gabillott meta I-gabillott kien Francesco Zahra.

»“Nigbed I-attenzjoni ghall-fatt ukoll illi din i¢-Cessjoni langas
m’hija sewwa skont il-ligi ghax ommi tiffirma taghmel salib u ma
hemmx dak i titlob il-ligi meta xi hadd jiffirma bis-salib.” (foll. 59-
60 tal-process).

»llli Carmena Zahra, omm il-partijiet, xehdet fdarha quddiem I-
assistent gudizzjarju fil-5 ta’ Novembru 2012 u qalet li hija giet
imgieghla ddawwar ir-raba’ fuq l-attur mill-istess attur li hadha huwa
stess ghand in-nutar. Naturalment galet li tixtieq li wliedha jirrangaw
din il-kwistjoni u tghid li hija tixtieq li wliedha kollha jagsmu I-ghelieqi li
ghandhom.

»llli kif jidher minn dak li ntqal il-kwistjoni li ged igajjem il-konvenut
tic¢entra fuq il-validita tal-kunsens li tat ommu biex il-gbiela iddur fuq I-
attur. Madankollu bhala stat ta’ fatt m’hemmx dubju li r-raba’ in
kwistjoni tghaijjat lill-attur bhala I-bidwi registrat u ¢ertament il-konvenut
m’ghandu ebda dritt jiehu I-ligi fidejh u jokkupaha hu ghalkemm jista’
jkollu rimediji legali li mhux il-kompitu tal-gorti li tindika.

»Ghal dawn il-motivi |-qorti tiddeciedi din il-kawza billi tichad I-e¢¢-
ezzjonijiet tal-konvenut, u filwaqt li tastjeni milli tiehu konjizzjoni tal-
ewwel talba minhabba d-digriet li bih il-konvenut gie awtorizzat jik-
kontesta I-kawza, tilga’ t-tieni talba. Ghall-fini ta’ din l-istess talba
tipprefiggi terminu ta’ xahar.

»L-ispejjez tal-kawza jkunu a kariku tal-konvenut.«

Ghandu jinghad ukoll illi b’nota tal-11 ta’ Jannar 2012 il-konvenut kien
ipprezenta xiehda b’affidavit ta’ Andrew Briffa, Emanuel Mizzi u
Anthony Zahra. B'rikors tal-20 ta’ Frar 2012 I-atturi talbu li dawn id-
dokumenti jitnehhew mill-inkartament ghax it-tliet xhieda ma kinux
dikjarati mill-konvenut fit-twegiba tieghu ghar-rikors mahluf, u I-gorti
b’dikriet tal-21 ta’ Marzu 2012 laqghet it-talba. B’rikors tat-13 ta’ April
2012 u wkoll waqt is-seduta tat-28 ta’ Mejju 2012 il-konvenut talab illi
I-qorti thassar contrario imperio d-dikriet tal-21 ta’ Marzu 2012 izda din

it-talba giet michuda b’dikriet tal-4 ta’ Gunju 2012.

B’rikors tat-13 ta’ Mejju 2013 il-konvenut appella kemm mis-sentenza
u kemm mid-dikriet li ordna li x-xiehda titnehha mill-inkartament. L-

atturi wiegbu fl-4 ta’ Gunju 2013.

Nibdew bl-aggravju dwar ix-xiehda b’affidavit. ll-konvenut fisser dan |-

aggravju hekk:

»Jidher ampjament ¢ar li x-xiehda bl-affidavit li gew sfilzati kienu fl-
ewwel lok accettati minghajr opposizzjoni, u kienu wkoll prezentati fl-
awla. Kienu rilevanti ghall-konvenut u ghall-kaz, u ma tqajjem I-ebda
kwestjoni. Id-decizjonijiet fl-udjenza huma pubbli¢i, u l-ammissjoni ta’
tali xiehda ghalhekk ma setghetx tigi revokata hlief fug appell, jekk
jinghata permess skond il-ligi.«

L-argument tal-konvenut hu illi, ladarba ma saritx oppozizzjoni minnu-
fih wara |-prezentata tad-dokumenti, mela I-oppozizzjoni ma setghetx

issir wara jekk mhux b’appell.

7.

Huwa minnu illi d-dokumenti gew prezentati fl-awla waqt is-smigh fil-
prezenza tal-atturi li fdak il-waqt ma ressqu ebda oppozizzjoni. Huwa
minnu wkoll izda illi I-atturi ma hallew li jsir ebda att iehor gabel ma
opponew ghall-prezentata bir-rikors tal-20 ta’ Frar 2012. Barra minn
hekk, il-fatt li ma ssirx oppozizzjoni minnufih ma jfissirx dejjem u
bilfors illi tkun saret rinunzja ghad-dritt ta’ oppozizzjoni, sakemm il-
parti interessata ma tkunx ghamlet jew halliet li ssir xi haga li tkun
inkompatibbli mal-oppozizzjoni li ssir wara. Kien forsi jkun differenti li
kieku l-atturi ghamlu kontro-ezami tax-xhieda gabel ma talbu li x-
xiehda b’affidavit taghhom tithehha mill-inkartament, izda f'dan il-kaz

ma garax hekk.

Dan l-aggravju huwa ghalhekk michud.

Nghaddu issa ghall-appell mis-sentenza. Il-konvenut fisser l-aggravji

tieghu hekk:

»L-ewwel onorabbli gorti galet illi min ikollu I-kirja ghandu azzjoni
diretta kontra min jokkupa I-fond bla titlu.

»ll-qorti dehrilha illi I-pretensjoni tal-atturi u ghax Rosario Galea tal-
Uffie¢ju Kongunt qal li I-kirja llum tidher fuq I-attur, dan kien bizzejjed.

»ll-gorti qalet illi dak illi jattakka I-konvenut kien dwar il-validita tal-
kunsens li tat ommu biex il-gbiela ddur fuq I-attur. ll-kwistjoni tmur oltre
minn hekk ghaliex l-iskrittura jew i¢-¢essjoni illi saret minn Carmela
Zahra lil Nazzareno Zahra gie ppruvat illi kienet bla ebda validita mhux
minhabba I-kunsens imma ghaliex Carmela Zahra gatt ma setghet tiret
il-kirja meta Frangisku Zahra kien ghadu haj. Dan xehditu hija stess u
[-provi huma lampanti.

»Ghalhekk inutli illi wiehed jara dak li huwa sussegwenti minghajr ma
jara l-origini.

»L-esponenti meta attakka b’dan il-mod kien ged jattakka proprju t-titlu
u d-dritt ta’ Nazzareno Zahra li jghid illi huwa ghandu titlu validu fil-ligi
ta gbiela. Dan it-titolu ma kienx jezisti ghaliex hemm il-prin€ipju bil-latin
nemo dat quod non habet. L-omm gatt ma seta’ kellha I-kirja regolari
meta kien hemm Frangisku Zahra ghadu haj u ma hemm I-ebda
¢essjoni ta’ dik il-kirja u mbaghad hi tghaddiha lil Nazzareno Zahra.

Ghalhekk I-e¢¢ezzjoni tal-esponenti, ipprovata, ma tehtieg I-ebda
kawza ohra ghax kienet qed tattakka I-validita tat-titlu stess.«

10. L-atturi wiegbu hekk:

»L-appellant jidher illi wara s-sentenza tal-ewwel qorti biddel id-
direzzjoni li kien gieghed jiehu fil-kawza fis-sens illi issa ged jaghmel
sottomissjonijiet godda u differenti minn dawk li ghamel waqt il-kawza.
Waqt il-kawza kien qed jallega illi ommu pprestat ruhha bhala I-
werrieta ta’ Fren¢ Zahra (li kien jigi hu r-ragel taghha) u b’hekk il-gbiela
ingalbet fugha irregolarment ghaliex (skont il-konvenut appellant)
daret minhabba tali prestazzjoni qarriega da parti ta® ommu u min-
habba allegat difett fil-kunsens meta din ¢ediet il-kirja lill-attur appellat.
Fil-fatt anke fl-e¢¢ezzjonijiet tieghu I-konvenut e¢¢epixxa illi “I-parti tal-
ghalga mmarkata bl-orangjo hija fismu u |-parti |-ohra (dik mertu tal-
kawza) I-atturi ottjenew il-kirja bi frodi”.

»llli dan kollu gie kkontestat mill-esponenti perd huwa proprju min-
habba din l-asserzjoni li saret mill-appellant illi I-ewwel gorti tenniet illi
[-konvenut messu jipprocedi bi pro¢eduri differenti.

»llli pero issa f'dan l-istadju tal-appell I-appellant ged jilmenta illi I-
prin¢ipju nemo dat quod non habet peress illi issa gieghed jallega illi
ommu gatt ma kellha I-kirja.

»llli perd dan kollu huwa kontradett mill-provi kif diga gie spjegat
ampjament fin-nota ta’ sottomissjonijiet tal-appellant (ghal liema nota
ged issir ampja referenza). Kif jirrizulta mill-provi Frangisku kien ¢eda
I-gbiela favur missier l-appellat (li jigi huh), u cioé Carmelo Zahra u,
wara |I-mewt ta’ dan tal-ahhar, il-gbiela intirtet minn martu u cioé omm
[-appellant Carmela Zahra. Frangisku kien ilu li hareg mix-xena. Kienet
Carmela Zahra li mbaghad cediet il-gbiela lill-attur u dan jirrizulta kollu
mill-provi dokumentarji li ged issir referenza ghalihom. Kif diga gie
sottomess fl-imsemmija nota, Frangisku Zahra miet 15-il sena wara |-
mewt [ta’] huh Carmelo Zahra. Ghalhekk li kieku fil-frattemp saret xi
haga irregolari f'dawn ic¢-cessjonijiet zgur li kien jilmenta. Fil-fatt
jirrizulta illi gatt ma Imenta minn dan sakemm miet fl-1999.«

11. Jinghad qabel xejn illi I-asserzjoni tal-atturi illi I-konvenut “issa ged
jaghmel sottomissjonijiet godda u differenti minn dawk li ghamel waqt
il-kawza” ma hijiex korretta. ll-konvenut kien ressaq |-e¢¢ezzjoni li ¢-
cessjoni tal-kiri kienet saret b’'qerq, u gieghed ikompli jzomm din I-
eccezzjoni fir-rikors tal-appell tieghu meta jghid illi Carmela Zahra, I-

omm, ma setghetx i¢¢edi dak li kienet taf li ma kienx taghha.

12.

13.

14.

15.

ll-konvenut imbaghad jibda I-argument tieghu bl-asserzjoni illi I-ewwel
gorti qalet “illi min ikollu I-kirja ghandu azzjoni diretta kontra min
jokkupa I-fond bla titlu”. Dan il-kumment huwa x'aktax enigmatiku u
ma tifhimx sew jekk huwiex semplicement premessa generali accett-
ata mill-konvenut jew huwiex gieghed jikkontesta dak li qalet I-ewwel
gorti. Fid-dawl tas-sottomissjonijiet ulterjuri tal-konvenut jidher illi t-

tieni ipotesi hija dik korretta.

Fil-fatt il-legittimazzjoni attiva ta’ kerrej li jitlob l-izgumbrament ta’ min
jokkupa bla titolu I-haga mikrija lilu johrog mill-art. 1550 tal-Kodici
Civili:
»1550. Sid il-kera mhux obbligat jaghmel tajjeb lill-kerrej ghall-molestji
li terzi persuni, b’ghemilhom, jikkagunawlu fit-tgawdija tal-haga, meta
dawn il-persuni ma jkunux jippretendu xi jedd fuq il-haga mikrija, bla

hsara tal-jedd tal-kerrej li jagixxi kontra dawk il-persuni fl-isem tieghu
nnifsu.«

A contrario sensu, meta t-terzi jippretendu jedd fuq il-haga — bhal fil-
kaz tallum, fejn il-konvenut gieghed jippretendi li I-ghalga hija mikrija
lilu — il-kerrej ma jistax jagixxi kontra dawk it-terzi fl-isem tieghu nnifsu.

Dan huwa msahhah b’dak li jghid |-art. 1553:

»1553. Jekk it-terzi li jkunu kkagunaw molestja b’ghemilhom, jip-
pretendu li ghandhom xi jedd fuq il-haga mikrija, jew jekk il-kerrej ikun
huwa nnifsu gie mharrek biex jigi kkundannat jittag minn idejh il-haga
kollha jew bi¢c¢a minnha, jew biex ihalli li tigi ezercitata xi servitu, hu
ghandu jsejjan lil sid il-kera biex jiddefendih, u, kemm-il darba hekk
jitlob, ghandu jigi mehlus mill-kawza, billi jaghti l-isem ta’ sid il-kera illi
fl-isem tieghu huwa jkollu f'idejh il-haga.«

Dan huwa logiku, ghax jekk hemm kontestazzjoni dwar min hu |-kerrej
ma jkunx guridikament korrett illi I-kwistjoni tigi deciza fl-assenza tas-
sid li ¢ertament huwa parti interessata fil-kwistjoni. Ghalhekk, ukoll

jekk kerrej — qua kerrej u mhux qua detentur — ghandu azzjoni diretta

kontra terzi, irid gabel xejn jaghmel prova tat-titolu tieghu ta’ kerrej u,
jekk dan hu kontestat, irid bilfors jissejjah fil-kawza s-sid biex il-
gudizzju jkun integru. Ghalhekk il-ligi tghid illi I-kerrej “ghandu jsejjah

lil sid il-kera biex jiddefendih”.

Ghal din ir-raguni s-sentenza appellata, safejn imsejsa fuq decizjoni

dwar min ghandu titolu ta’ kera fl-assenza ta’ sid il-kera, hija hazina.

ll-qorti ghalhekk tiddisponi mill-appell billi thassar is-sentenza appell-
ata, tordna li sid il-kera jissejjah fil-kawza u tibghat I-atti lura lill-ewwel

gorti sabiex jerga’ jibda s-smigh.

L-ispejjez relativi ghad-decizjoni dwar l-isfilz ta’ dokumenti jhallashom

il-konvenut; l-ispejjez I-ohrajn kollha jkunu regolati fis-sentenza finali.

